
Svami Padashrivivekanandasmaranam

ஶ்ரீவிவேகாநந்த³ஸ்மரணம்

யதா³ த⁴ர்மோக்³லாநிம் ப³ஹதி ப³ஹுதா⁴ து³ர்க³திவஶா-
த³த⁴ர்மா வர்த⁴ந்தே ஜக³திஜநது:³கா²ய மஹதே ।

ததா³ தீ³ப்தப்ரேமா கிமபி வபுராதா⁴ய ப⁴க³வாந்
விநேதும் தௌ³ர்க³த்யம் சரதி ஸுசிரம் க்ஷௌணிவலயே ॥ 1॥

ஸ்வதே³ஶப்ரீத்யா யோ விமலதமநீத்யா ப்ரதி²தயா
கயாசித்³ விக்²யாதோ ஜக³தி ப³ஹுமாநம் க²லு ப⁴ஜந் ।

ப்ரியோ ந: ஸௌபா⁴க்³யாத³ஜநி த⁴ரணௌ பா⁴ரதந்ரு’ணாம்
விவேகாநந்தோ³ऽஸௌ ஜயதி யதிவ்ரு’த்தாந்தவிபு³த:⁴ ॥ 2॥

விதி³த்வா வேதா³ந்தம் விவித⁴விதி⁴ஶாந்தம் ஸுமநஸாம்
தப:ஸ்மாரம் ஸ்மாரம் முநிநியமஸாரம் பரிசரந் ।

சரந் தே³ஶே தே³ஶே நிரதி³ஶத³ஹோ தத்த்வமதுலம்
விவேகாநந்தோ³ऽஸௌ ஜயதி யதிவ்ரு’த்தாந்தவிபு³த:⁴ ॥ 3॥

யதீ³யோ வேதா³ந்த: ப்ரத²மநவஸித்³தா⁴ந்தமஹிமா
ஹிமார்தாநாம் தீ³ப்தோ ரவிரிவ த³தௌ³ ஶாந்திமஸமாம் ।

ய ஏக: ப்ரோத்³தீ³ப்த: ப்ரதிப⁴யஜட³ம் த⁴ர்மமதநோத்³
விவேகாநந்தோ³ऽஸௌ ஜயதி யதிவ்ரு’த்தாந்தவிபு³த: ⁴ ॥ 4॥

பவித்ரே சாரித்ரே நிரவதி⁴விநீதேந விதி⁴நா
ஸுவிஜ்ஞாதோ லோகே விவித⁴விதி⁴மார்கா³நுபதி³ஶந் ।

மஹாமோஹத்⁴வாந்தம் ஸபதி³லயமாநீய மஹஸா
விவேகாநந்தோ³ऽஸௌ ஜயதி யதிவ்ரு’த்தாந்தவிபு³த:⁴ ॥ 5॥

கு³ணாநாமாதா⁴ர: ஶுப⁴சரிதஸாரோ யதிவர: ।
ப்ரஸாரம் த⁴ர்மாணாம் வித³த⁴த³பி பாரே ஜலநிதே: ⁴ ।

நிதி⁴ம் ஶாஸ்த்ராம்போ⁴தே⁴ரநுகு³ணக³ணம் ய:ஸமதநோத்³
விவேகாநந்தோ³ऽஸௌ ஜயதி யதிவ்ரு’தாந்தவிபு³த: ⁴ ॥ 6॥

ப³ஹூநாம் ஶிஷ்யாணாம் கு³ருரமரதா⁴மாதிதி²ரபூ⁴த்
ஸமுத்³தே³ஶ்யம்லோகே ஸுசிரமுபதே³ஷ்டும் வ்யவஸித: ।

தமாத³ர்ஶீக்ரு’த்ய ப்ரசரதி ஸதீஶிஷ்யஸமிதி
ஸ்ததோ ஜீயாதே³ஷா ஸகல ஶுப⁴ஸம்பாத³நபரா ॥ 7॥

ஜீயாத் ஸ்வாமிவரஸ்ய பூ⁴மிவலயே த⁴ர்மோபதே³ஶாவலி-

ர்ஜீயாத்³ கௌ³ரவதீ³ப்த தத்த்வவிப⁴வ: ப்ராசீநஶாஸ்த்ராஶ்ரய: ।
ஜீயாத் ஸ்வாமிவிநீதஶிஷ்யஸமிதி:ஸர்வோச்சபா⁴வப்ரியா

ஜீயாத்³பா⁴ரதபூ⁴தலம் ஸுவிபுலம் ஜந்மாவநி:ஸ்வாமிந:॥ 8॥
இதி ஶ்ரீகாலீபத³தர்காசார்யவிரசிதம்

“ஸ்வாமிபாத³ஶ்ரீவிவேகாநந்த³ஸ்மரணம்”ஸம்பூர்ணம் ।

